Sabile KECMEZI - BASHA

KUVENDI | PRIZRENIT DHE VENDIMET
E T1J (8-10 KORRIK 1945)

Kuvendi i Prizrenit nuk ishte as i pari e as i fundit, i cili solli
vendime gé Kosova té aneksohej nga Serbia e Jugosllavia. Aneksimi
nga kjo njési federale kishte filluar qysh mé herét, ndérsa nga
Kuvendi i Prizrenit pushtetarét jugosllavé kérkonin formalisht vetém
nj€ “verdikt t€ popullit”.

Né té vérteté, mé 9-12 néntor 1944 né Beograd, né mbledhjen e
Kuvendit Antifashist té Clirimit Kombétar té Serbisé, para se Tito té
priste njé grup shqiptarésh nga Kosova qé vinin pér t’u interesuar pér
fatin e saj jetik’, u bé fjalé pér Kosovén. Théné mé drejté, pér
Kosovén ishte béré fjalé edhe mé 2 shtator té vitit 1944, kur Shtabi
Kryesor i UNC-sé dhe AP-sé sé Kosovés, (SHK i UNC dhe AP) me
urdhrin e Shtabit Suprem (SHS) t&¢ UNC-sé dhe Armatés Popullore té
Jugosllavisé (APJ) u vu nén komandén e Shtabit Kryesor t&¢ UNC-sé
dhe AP-sé sé Serbisé. Prej késaj kohe, Shtabi Kryesor i UNC-sé sé
Kosovés, u bé Shtab Operativ (SHO) i UNC-sé dhe AP-sé sé
Kosovés.

! Shaban Braha, Gjenocidi serbomadh dhe qgéndresa shgiptare (1844-1990),
Gjakové, 1991, f. 472.
2 Hakif Bajrami, Kosova prej Bujanit né Kaganik, Prishtiné 1997, f. 269.

Né shkurt té vitit 1945 né Komitetin Qendror (KQ) té Partisé
Komunistét té Jugosllavisé (PKJ) u organizua njé mbledhje, ku veg
debateve tjera, u fol edhe pér Kosovén dhe statusin e ardhshém té saj.
Nga e téré kjo doli se, zgjidhja mé e miré dhe mé e drejté ishte se
“Kosova e Metohija t’i bashkohen Shqipéris€, kurse Shqipéria té
hyjé¢ né€ Federatén Jugosllave”, por, megenése rrethanat
ndérkombétare nuk jané té favorshme pér njé hap té tillé - pér
bashkimin e Kosovés me Shqipériné dhe hyrjen e Shqipérisé né
Federatén Jugosllave, Kosova dhe Metohija si autonomi duhet t’i
bashkohen Serbisé®, por kishte edhe aso propozime qé Kosova t’i
takojé vetém Malit té Zi, ngase kishin njé histori té ngjashme dhe njé
mentalitet té pérafért me shqiptarét.

Né dokumentet e Kuvendit Antifashist té Clirimit Kombétar
(KANC) té Serbisé, gé u mbajt mé 7-9 prill té vitit 1945 né Beograd,
nga Kosova merrnin pjesé si mysafiré, Dushan Mugosha dhe
Mehmet Hoxha, té cilét né seancé diskutuan dhe sipas dokumentit
thuhej se shprehén déshirén né emér té popullit t&é Kosovés qgé
“Kosova té jeté nén Serbiné federale™, dhe nga kéto diskutime gé u
béné né Beograd mund té konkludohet se Kosova iu bashkua Serbisé
né ményré arbitrare, né bazé té diskutimeve gé u béné nga dy
mysafiré, e dihej miré né bazé té dokumenteve historike se Kosova
dhe populli i saj asnjéheré nuk diskutoi, u pyet dhe votoi gé ajo té
ngeli né kuadrin e Serbisé federale. Andaj, pér té dal vendimet e
ligjshme wu thirr Kuvendi i Dyté i K&shillit Krahinor
Nacionalclirimtar i Kosovés e i Rrafshit té Dukagjinit.

Mbledhja e Kuvendit u mbajt mé 8-10 korrik 1945 dhe i téré ky
tubim kaloi me presione nga mé té ndryshmet, ngase aty merrnin
pjesé shumé atdhetaré e patrioté té shquar té cilét as me ¢mimin e
jetés nuk pranonin qgé tokat shqiptare té ngelnin nén ish-Jugosllavi.

¥ Branko Horvat, Kosovsko pitanje, Zagreb 1988, f. 62.

* Rezoluta e Kuvendit Antifashist t& Clirimit Kombétar t& Serbisé lidhur me
vendimin e KACK té Sanxhakut dhe deklaratat e delegatéve t&é KKNC té Vojvodinés
dhe t& Kosovés e té Rrafshit té Dukagjinit, Gazeta “Borba”, 9 prill 1945.

Ata gé e kundérshtuan njé hap té tillé, mé voné u ndogén, u
burgosén pa arsyetim, e disa edhe u likuiduan tinézisht nga organet e
OZN-sé (Organizacija za zaStitu naroda - Organizata pér Mbrojtjen e
Popullit). Té tillét ishin shumé, por po pérmendim vetém disa nga ata
gé i pérkisnin anés sé Gjilanit, si: Ramiz Cérrnica, Adem Stanqiqi,
Hasan Dylgjeri e ndonjé tjetér. Por, me kété rast do té ndalesha
vetém tek reagimi i patriotit té shquar t¢ Anamoravés, Ramiz
Cérrnicés, 1 cili né Kuvend doli haptas kundér géndrimeve
gllabéruese té Serbisé, duke théné: “Ne jemi shqiptaré, kemi njé
gjuhé e njé gjak me shqiptarét e Shqipérisé... Ku keni paré ju né
historiné e njerézimit qé€ fémija t’ia kthej shpinén nénés e ta
pérqafojé njerkén? Kjo s’€shté as e logjikshme e as e pranueshme pér
ne shqiptarét”.> Pas kétij diskutimi né sallé pasoi njé tollovi e paparé.
Disa nga udh&heqésit kérkuan gé t’i ndérpritet fjala, disa kérkuan gé
té nxirret jashté dhe dolén shumé propozime té tjera. Por, kalvari i
Ramiz Cérrnicés nuk pérfundoi me kaq, ai mé voné u ndjek dhe u
arrestua nga organet e OZN-sé, kur u dénua me 20 vjet burg té réndé.
Edhe pas daljes nga burgu, até nuk e lané té qgeté, si¢ ndodhi edhe me
anétarét e tjeré qé morén pjesé né Kuvend dhe nuk u pajtuan me
vendimet gé u morén né té, u pércollén nga udbashét dhe disa nga ta
kaluan vite té téra népér burgjet jugosllave.

Aneksimi i Kosovés nga Serbia - do t& shohim mé voné - ishte
vetém maja e Ajsbergut té padrejtésive gé u béhej shqiptaréve né
Jugosllaviné komuniste. Céshtja e Kosovés nuk ishte krejt ¢éshtja
shqiptare. Padrejtésia gé i béhej popullit shgiptar né ish-Jugosllavi e
réndonte edhe mé tepér, copétimi i trevave né té cilat shqiptarét ishin
popullaté e vetme apo shumicé dérrmuese né tri republika jugosllave:
né Republikén e Serbisé, t¢ Magedonisé dhe t& Malit t& Zi.® Kosova,
jo vetém gé u shképut nga trungu amé, por asaj iu shkogén jo vetém
trevat e banuara kryeképut ose kryesisht me popullatén shqiptare né
Magedoniné Peréndimore dhe né Mal té Zi, por edhe Presheva,

° Aférdita Halimi-Cérrnica, Raif Halim Cérrnica (veteran i luftés dhe i
demokracisé né Kosové), Tirané 2000, f. 21.
® Rexhep Qosja, Céshtja shqiptare, historia dhe politika, Prishting 1994, f. 195.

Bujanoci dhe Medvegja, né té cilat shqiptarét ishin shumicé
dérmuese.

Né mbarim té vitit 1945, menjéheré pas mbarimit té Luftés, té
gjitha problemet gé lidheshin me Kosovén dhe té ardhmen e saj, u
shtruan dhe u tentuan té zgjidhen né kuadér té Jugosllavisé sé Titos.
Gjaté Luftés, udhéheqgésit e PKJ-sé kishin premtuar se e ardhmja e
Kosovés do té zgjidhej nga veté popujt gé jetonin atje, me
mirékuptim, nga partité e regjimet demokratike popullore, gé do té
vendoseshin né Shqipéri e né Jugosllavi, pas fitores mbi fashizmin’.
Ishte folur e shkruar vazhdimisht se pas Luftés do té respektohet
Deklarata e Moskés,® Karta e Atlantikut,” Deklarata e Teheranit,*
Letra e Titos,'! e botuar né gazetén “Proleter”, Rezoluta e Bujanit,12
e shumé dokumente té tjera me réndési historike.

"Udhézime té S. V. Tempos pér KK té PKJ-sé pér Kosové, mé 2 tetor 1943, f. 2.

® Deklarata e Moskés u miratua né tetor 1943, e cila kérkonte t& “zbatohej
bashké&punimi mé i ngushté né udhéhegjen e luftés dhe né té gjitha céshtjet té cilat
kané té béjné me kapitullimin dhe carmatimin e shteteve armike.

° Karta e Atlantikut, u nénshkrua ndérmjet V. Cercilit dhe F. D. Ruzveltit. Né kété
dokument té réndésishém né mes tjerash thuhet se do t€ respektohet “kthimi i té
drejtave sovrane dhe té vetadministrimit atyre popujve , té ciléve u jané marré ato
dhe respektimi i té drejtave té té gjithé popujve, qé té zgjedhin formén e vet té
geverisjes (14 gusht 1941).

10 Deklarata e Teheranit u soll mé 1 tetor 1943 dhe u nénshkrua ndérmjet Ruzveltit,
Cércillit dhe Stalinit. Kjo deklaraté garantonte se té gjithé popujve aleaté né Luftén
Antifashiste do t’u njihet e drejta pér t&€ rregulluar marrédhéniet e veta “sipas
aspiratave t€ tyre t€ ndryshme dhe sipas ndérgjegjes s€ tyre vetanake”.

1 etra e Titos u botua né dhjetor t& vitit 1942 né gazetén “Proleter” me titull
“Céshtja kombétare né¢ Jugosllavi n€ dritén e Luftés Nacionalglirimtare”. N& mes
tjerash, né lidhje me ¢éshtjen e shqiptaréve thuhej se “Céshtja e Maqgedonisé,
céshtja e Kosovés e Metohisé, ¢céshtja e Malit té Zi, ¢céshtja e Kroacisé, ¢éshtja e
Sllovenisé, c¢éshtja e Bosnjés e Hercegovinés, do té zgjidhet lehté ashtu si¢
déshirojné té gjithé, sepse do ta zgjidhé populli, kurse kété té drejté e fiton ¢do
popull, me pushké né dor€, né€ kété Lufté€n e sotme Nacionalglirimtare”

12 Rezoluta e Bujanit, u miratua mé 31 dhjetor 1943 dhe mé 1 e 2 janar 1944, né
fshatin Bujan té Malésisé sé Gjakovés. Né Mbledhjen Themeluese té Komitetit
Antifashist Nacionalclirimtar té Kosovés e Dukagjinit. Né kété mbledhje merrnin
pjesé 49 delegaté (43 shqiptaré, 6 serbé e malazezé). Pérvec Rezolutés gé éshté njé
dokument me njé rendési t& madhe historike, u soll edhe Proklamata e Kryesisé sé

Pas aneksimit té Kosovés pér popullin shqiptar filloi njé etapé e
errét, njé kalvar i vérteté. Filluan pérséri masakrat masive mbi
popullatén e pafajshme dhe likuidoheshin patriotét dhe intelektualét e
shumté. Né Drenicé, Gjilan, Podujevé dhe né shumé vende té tjera té
Kosoveés, béhej gjenocid i vérteté. U likuidua Jusuf Ibrahimi nga
Gjilani, i cili ishte komandant i Batalionit t& Rinisé, e shumé té tjeré.
Edhe pse ishte e pushtuar Kosova, ajo edhe mé tej trajtohej si zoné e
rrezikshme dhe e pasigurt pér shkak se banohej me njé popullsi
shumicé jo sllave, e shtypur dhe e diskriminuar'®, andaj edhe
ekzistonte frika tek okupuesi.

Kosova pas Kuvendit té Prizrenit (10 korrik 1945)

Pozita e Kosovés pas vitit 1945 ishte okupuese dhe
kolonizuese. Kjo gjendje u legjitimua mé 10 korrik 1945 né
Kuvendin e saj gé né popull mé tepér njihej si Kuvendi i Prizrenit.
Kuvendi i Prizrenit, ishte njé tubim i njé trupi jo t& zgjedhur** nga
populli né té cilin morén pjesé 137 delegaté dhe té ftuar té tjeré, nga
té cilét vetém 32 ishin shqgiptaré. Né té nuk kishin marré pjesé
pérfagésuesit e Ushtrisé Nacionalglirimtare té Shqipérisé dhe té
aleatéve té tjeré té luftés qé ishin garanté, se pas pérfundimit té luftés
céshtja e Kosovés do té zgjidhej né bazé té déshirés dhe vullnetit té
liré té popullsisé shumicé. Si¢ dihej, né kété Kuvend u vendos qgé
Kosova t’i bashkohej Serbisé dhe po ashtu né kété tubim u miratua
Rezoluta gé né njé ményré mund té quhej dokument i paré zyrtar gé
legjitimoi aneksimin e saj nga Serbia. Sipas té dhénave thuhej se
rreth rezolutés dhe pérmbajtjes sé saj nuk u hap ndonjé debat. Shumé
pak delegaté diskutuan né mbledhje. Ata gé ishin kundér dhe

KNC-sé sé¢ Kosovés, né t& cilén thuhet se “Liria e juaj, géndron né luftén tuaj,
sepse vetém lufta e armatosur, e pérbashkét kundér okupuesit dhe ndihmésve té tij
&shté rruga me t€ cilén sigurohet liria dhe e drejta pér vetévendosje dhe shképutje”.
Né kété mbledhje u zgjodh edhe udhéhegja e re prej 9 vetave (7 shqiptaré, 2 serbé e
malazezg).

3 Fehmi Agani, Demokracia, Kombi, Vetévendosja, Pejé 1994, f. 77.

¥ Lulzim Mjeku, “Té gjitha Kushtetutat e Kosovés”, 1( ?).

shprehén pakénagésiné dhe kundérshtimin e bashkimit me Serbiné,
mé voné patén pasoja té médha. Ata u pércollén nga organet e UDB-
s¢ (Unutra$nja drzavna bezbednost - Sigurimi i Brendshém
Shtetéror), mé voné u arrestuan, u dénuan me vite té shumta burgu,
bile disa nga ata edhe u likuiduan fizikisht. Njéri ndér ta padyshim se
ishte atdhetari e patrioti i Anamoravés, Ramiz Cérrnica, por, ajo gé e
karakterizon dhe i siguron vendin e respektuar né panteonin atdhetar
ishte fjalimi i tij né Kuvendin “e famshé€m” t& Prizrenit m& 1945. Me
triméring, guximin dhe mencuriné qgé Kkishte, doli hapur kundér
géndrimeve aneksioniste serbe dhe hapur e shprehu déshirén dhe
déshpérimin e tij, duke iu théné té pranishméve se kjo éshté tradhti
dhe se: “Jugosllavia e re, pér popullin shqiptar nuk ka asnjé ndryshim
nga Jugosllavia e vijetér. Ju ende nuk e keni béré vetém edhe njé
puné, débimin e kétij populli pér né Turqgi pér té béré né kété ményré
spastrimin etnik té Kosovés nga popullata shqiptare. Prandaj, uné
nuk po shoh kurré njé dallim, sepse kjo lufté shqiptaréve nuk u solli
liri, por njé robéri té re edhe mé t€ keqe...”. Pér t€ vazhduar mé voné
edhe me tone mé té ashpra. Pas kétij reagimi né sallé krijohej njé
tollovi e paparé. Delegatét e Kuvendit, fillojné té shqgetésohen pér
jetén e tij. Disa nga ata ishin té informuar dhe e dinin se ¢faré kishin
pérgatitur dhe cfaré i priste jashté sallés. Pushtetarét ishin pérgatitur
se né rast té ndonjé té papriture té késaj natyre, personi do té nxirrej
jashté dhe t’i humbej gjurma. Por, reagimi i Ramiz Cérnicés i zuri té
befasuar, andaj edhe arrestimi i tij i menjéhershém ishte i pamundur,
ngase ata e dinin rrezatimin e tij qé Kishte te té pranishmit, dhe c¢do
gjé e pamenduar miré do té krijonte situata me pasoja t¢ médha né
Kuvend. Megjithaté, Kuvendi pérkohésisht e ndérprené punén gé té
konsultoheshin se ¢ka do té ndérmarrin mé tej. Pér situatén dhe
pérgatitjet antishqiptare gé ishin pérgatitur né kété Kuvend, déshmon
edhe atdhetari i madh Rifat Berisha pas mbledhjes sé Prizrenit, kur
ishte kthyer né shtépi dhe e kishte pyetur axha i tij, Tahir Berisha, se
cfar€ u vendos né Prizren, ai 1 kishte treguar se si éshté “votuar”:
“sepse pushkét na rrinin ngrehur népér dritare gjaté gjithé kohés sa
zgjati Kuvendi”, “Keq paskeni ba, mé miré té vriteshin 40 veta sa
ishit aty, se sa mé voné té vriten 40 mijé pér té fituar té drejtén e vet

Kosova” - iu ishte pérgjigjur plaku i mencur i Drenicés, Tahir
Berisha."

Kosova dhe populli i saj pa dashje dhe me dhuné ngeli nén
okupimin serb e jugosllav. Q& nga ky Kuvend, asaj iu desh gé
vazhdimisht té zhvillojé njé politiké rezistuese si né aspektin legal po
ashtu edhe né até ilegal. Pas vendimit té ndérmarr nga ana e
Beogradit populli shqiptar ishte i déshpéruar dhe i pakénaqur me
statusin e imponuar. Atdhetarét intelektualé, pas késaj nuk géndruan
duarkryq. Populli i déshpéruar tej mase, menjéheré filloi organizimet
né terren dhe gjaté késaj kohe u formuan dhe vepruan shumé
individé, grupe e organizata ilegale gé géllim suprem patén clirimin
nga okupimi dhe bashkimin e té gjitha trojeve shqiptare gé kishin
ngel nén ish-Jugosllavi me shtetin amé.

Vitet gé kaloi Kosova nén ish-Jugosllavi, ishin vite té mbarsura
me ploté dhuné e terror. Viti 1945, startoi me burgosje e likuidime té
shumta gé béheshin ndaj shgiptaréve. Por, vitet e mévonshme
karakterizohen me dhuné edhe mé té shtuar. Koha e Byrosé
Informative, pérséri né burg hedhé intelektualét e pakét shqiptaré,
duke i dénuar me vite marramendése burgu. Aksioni i Mbledhjes sé
Arméve né historiné e popullit shgiptar shénohet me dhuné té
intensifikuar, duke béré nga ana e udbashéve pérgjimin e elités
udhéhegése shqiptare, duke i bastisur shtépité, duke i shkallmuar
dajak, duke i gjymtuar e mbytur zajave e pérroskave. Aksioni i
Mbledhjes sé& Arméve sipas té gjitha dokumenteve thuhej se u
organizua nga pushteti dhe u aplikua vetém ndaj shqiptaréve, gjoja se
ata po pérgatitnin kryengritje kundér Jugosllavisé.

> Ragip Megjuani, “A kané gené udhéheqésit e vjetér shqiptaré t& Kosovés té
viteve 1945-1989 mé kombétar”, www.forumishgiptar.com/threads/80520-A-kané-
gené-udhéhegésit-e (6 maj 2016).



http://www.forumishqiptar.com/threads/80520-A-kanë-qenë-udhëheqësit-e
http://www.forumishqiptar.com/threads/80520-A-kanë-qenë-udhëheqësit-e

Rezoluta e Kuvendit Popullor té Késhillit Nacionalclirimtar té
Kosovés dhe Rrafshit té Dukagjinit Prizren, 10 korrik 1945

Kuvendi Popullor i Kosovés dhe i Rrafshit té Dukagjinit
konstaton faktin e gézueshém se rrethanat né Krahiné jané rregulluar
dhe jané normalizuar deri né até masé sa éshté béré e mundshme gé
té zhvillohet puna e pérshtatshme né fusha té ndryshme té jetés
shoqérore, ekonomike e kulturore. Ky fakt pasurohet edhe né ngritjen
e té gjitha organeve té pushtetit popullor, né zgjedhjen e késhillave
popullore té vendit, késhillave popullore té rrethit dhe té¢ Kuvendit
Popullor, si dhe né mbledhjen e kétij Kuvendi Popullor, né
organizimin e gjykatave dhe té organeve té tjera té pushtetit civil gé i
kané marré pérsipér té gjitha punét né Krahiné pas hegjes sé Pushtetit
Ushtarak. Popullsia e késaj Krahine gézon sot begatité e veta té
demokracisé sé re jugosllave dhe té pushtetit me té vérteté popullor, i
cili ka dalé nga lufta shumévjecare e té gjithé popujve té Jugosllavisé
kundér okupatorit fashist. Meqgenése puna né pérforcimin e
métejshém dhe né zhvillimin té organeve té tashme té pushtetit
popullor dhe puna né lidhjen e tyre me masat e gjera popullore éshté
kusht pér mbrojtjen dhe pérforcimin e métejshém dhe né zhvillimin e
métejshém té fitoreve té Luftés Nacionalclirimtare, edhe pse té gjitha
kéto, jané ndihma joné pér Jugosllaviné Demokratike Federative,
atéheré detyra e ¢do qytetari éshté qé t’1i ndihmojé Késhillit Popullor
dhe t’1 kontrolloj€ né punén e tyre.

Fakti mé i ndritshém né jetén e sotme té késaj Krahine éshté
ndryshimi me themel qé éshté béré né marrédhéniet midis popullsisé
sé kombésisé shqiptare dhe serbéve e malazezéve né saje té Lévizjes
Nacionalclirimtare dhe té politikés sé saj pér baraziné dhe
véllazérimin midis té gjithé popujve té Jugosllavisé. | éshté dhéné
fund njéheré e pérgjithmoné politikés sé zhvillimit té pércarjes dhe té
luftés sé ndérsjellé té shqiptaréve dhe serbéve, té cilén, né dém té
njérit dhe té popullit tjetér, e kané pérkrahur dhe e kané nxitur
regjimet e méparshme antipopullore, si né Perandoriné e dikurshme
turke, ashtu edhe né Jugosllaviné e vijetér, e gjithashtu edhe pushtetit
i okupatorit gjaté viteve té fundit. Pér kété arsye, zhvillimi i

métejshém, thellimi dhe pérforcimi i véllazérimit dhe i bashkimit gé
tashmé éshté arritur, &shté detyré e shenjét e ¢cdo qytetari té Kosovés
e té Rrafshit t¢ Dukagjinit pa marré parasysh pérkatésin fetare e
kombétare, dhe parim prijés né punén e té gjitha organeve té
pushtetit popullor te ne.

Popullsia shqiptare gézon sot barazi té vérteté dhe ka té gjitha
mundésité gé, né bashképunim me popullsingé serbe e malazeze dhe
me ndihmén e Serbisé demokratike dhe té mbar Jugosllavisé
Demokratike Federative, t’i angazhojé té€ gjitha forcat pér zhvillimin
e vet té ploté kulturor dhe pérparimin ekonomik e shogéror. Popullsia
shqgiptare e ka sot organizatén e vet politike kombétare - Komitetin
Shqiptar’®, i cili éshté pjesé pérbérése e Frontit té Pérbashkét
Nacionalclirimtar né Krahiné. Njé prej fitoreve mé té réndésishme qé
gézojné sot shqiptarét né Jugosllavi éshté barazia e gjuhés shqgipe né
administratén shtetérore dhe shkollat né gjuhén mésimore shqipe. E
vetédijshme pér kété pozité té barabarté, popullsia shqiptare ka dhéné
me mija bijé té vet né Armatén e lavdishme jugosllave, kurse shumé
shgiptaré gé, té mashtruar nga reaksioni, kané gené né shérbim té
okupatorit, jané cliruar nga ndikimi i démshém i reaksionaréve dhe
sot po bashképunojné me gjithé zemér né ndértimin e jetés sé re té

16 Bghet fjalé pér Komitetin Nacional t& Shqiptaréve t& Kosovés (KNSHK), i cili
ishte formu me urdhrin e KQ-sé té PKJ-sé dhe punonte né kuadér t& FPN-sé (Fronti
i Pérbashkét Nacionalclirimtar). Ké&té vendim e kishte zbatuar Komiteti Krahinoré i
PKJ-sé pér Kosové. Né mars té vitit 1945 né té gjitha komitetet e rretheve,
komunave dhe népér fshatra u formuan komitetet e shqiptaréve. Konferenca
Themeluese e KNSHK, u mbajt né Prishtingé, mé 27 e 28 mars 1945. Konferenca
kishte zgjedhur Plenumin e KNSHK dhe Sekretariatin prej 10 anétarésh. Detyrat
primare t& KSH ishin: té ndihmonte popullin shqiptar pér shfrytézimin e fryteve té
LNGC-sé, pér afirmim kombétar, pér clirim social, pér ngritjen politike, kulturo-
arsimore, t& mésonte pér historiné dhe kulturén e popullit shqiptar, t& ndihmonte
organet e pushtetit popullor pér zgjidhjen e té gjitha problemeve né frymén e
interesave dhe té kérkesave té popullit etj.

Formimi i Komitetit Nacional i Shqiptaréve té Kosovés mbi té gjitha u formua me
té vetmin géllim gé tek popullata shqiptare té krijonte huti se né té vérteté organet e
atéhershme e dinin se sa me sukses po vepronte né ilegalitet Komiteti i NDSH-sé,
andaj donin té krijonin huti tek popullata shqgiptare né Kosové dhe mund té thuhej
se deri diku, kishte pasur sukses.

Krahinés soné. Prandaj, puna né rindértimin e vendit, né ndértimin
dhe forcimin ekonomik, éshté vazhdim i pandashém i Iluftés
clirimtare, kusht pér krijimin e jetés mé té miré e mé té lumtur dhe,
pér kété arsye, i béné té obliguar té gjithé qytetarét e Krahinés soné
gé té marrin pjesé né té. Pér shkak té rrethanave té véshtira, qé kané
mbretéruar para njé viti e gjysmé né Krahiné, popullsia e késaj
Krahine nuk ka pasur mundési qé té pérfagésohet né seancén e dyté
té Késhillit Antifashist té¢ Clirimit Kombétar té Jugosllavisé né Jajce
né néntor té vitit 1943. Pér kété arsye, populli i késaj Krahine, me
ané té Kuvendit té vet Popullor, té zgjedhur lirisht, vetém tash mund
ta shprehé né ményré té liré pajtimin e vet té ploté me vendimet
historike ¢ KACKAJ-sé, me té cilat i éshté véné themeli i forté
Jugosllavisé sé re Demokratike Federative dhe lirisé e barazisé sé
popujve dhe pakicave kombétare té saj. Kuvendi Popullor Krahinor i
Kosovés dhe i Rrafshit t¢ Dukagjinit deklaron unanimisht se
popullsia e késaj Krahine, si edhe té gjithé popujt e Jugosllavisé, nuk
e ka pranuar copétimin e Krahinés sé vet, gé kané béré okupatorét, as
copétimin e Jugosllavisé, dhe shfaq déshirén e téré popullsisé sé
Krahin€s g€ kjo t’i bashkohet Serbisé federale si pjesé pérbérése e
saj. Populli i késaj Krahine éshté i bindur se né geveriné popullore té
Serbisé do té gjejé mbrojtje té ploté dhe se nga pushteti popullor i
mbaré Jugosllavisé do té jeté i ndihmuar me gjithé zemér né ngritjen
e vet politike, kombétare, ekonomike e kulturore, kurse pérfagésuesit
e késaj Krahine né Kuvendin Popullor té Serbisé dhe né KACKJ do
té kontribuojné me té gjitha forcat e veta pér ndértimin e Serbisé
demokratike dhe té Jugosllavisé Demokratike Federative®’.

7 Keshilli Popullor i Krahings Autonome t& Kosové-Metohisé, 1943-1953,
Prishtiné 1954, f. 46-48.

